
3 okyabr 2018-ci il, çərşənbə6

Azərbaycan Respublikası Dövlət Neft Fondu (ARDNF) 
aşağıdakı lotlar üçün

AÇIQ  TENDER  ELAN  EDİR
Lot -1. Müasir kiber hücumları-

nın qarşısının alınması üçün yeni nəsil 
təhlükəsizlik divarının (Palo Alto Networks 
NGWF) satınalınması.

Lot -2. İnformasiya texnologiyala-
rı sistemlərinin üzərində çalışan virtual 
platforma üçün vendor texniki dəstək 
xidmətinin 1 il müddətinə uzadılması.

Lot -3. Çap və nüsxələmə avadan-
lıqlarının - kartric, toner və digər ehtiyat 
hissələrinin (HP və Xerox markaları üzrə) 
satınalınması.

Lot -4. Təhlükəsizlik siqnalizasiyası 
sistemləri üçün (Simplex, Bosch) avadanlıq-
ların və ehtiyat hissələrinin satınalınması.

Lot -5. Nəmləndirmə avadanlıqlarının 
satınalınması.

Lot -6. Alpinist qurğularının  satınalınması.
Lot -7. Avtoyuyucu avadanlığının 

satınalınması.
Lot -8. Texniki qurğu və avadanlıqlar 

üçün ehtiyat hissələrinin satınalınması.
ARDNF Azərbaycan Respublikası 

Prezidentinin 29 dekabr 1999-cu il tarixli, 
240 nömrəli fərmanı ilə yaradılmış dövlət 
təsisatıdır. ARDNF barədə məlumatlarla 
http://www.oilfund.az ünvanındakı internet 
səhifəsində tanış olmaq mümkündür .

“Dövlət satınalmaları haqqında” 
Azərbaycan Respublikasının Qanununa 
əsasən açıq tender ARDNF üçün malların, 
işlərin və xidmətlərin satınalınmasını əhatə 
edir.

Tender prosedurları 15 noyabr 2018-ci 
il yerli vaxtla saat 10.00-da, ARDNF-in 
yerləşdiyi Bakı şəhəri, Nizami rayonu, 
Heydər Əliyev prospekti 165 nömrəli 
ünvanda tender təkliflərinin (zərflərinin) 
açılması ilə başlanacaqdır.

Tenderdə iştirak üçün təqdim ediləcək 
sənədlər:

-tenderdə iştirak etmək üçün ərizə;
-podratçının tam adı, hüquqi statusu, 

qeydiyyatdan keçdiyi ölkə və rekvizitləri;
-podratçının ixtisas göstəricilərinə dair 

məlumat;
-tender təklifi (tender təklifi qiymətinin 

1 faizi həcmində tender təklifinin təminatı 
(bank zəmanəti) ilə birlikdə); 

-podratçının son bir ildəki maliyyə 
vəziyyəti barədə bank arayışı.

Podratçılardan tələb olunan sənədlər 31 
oktyabr 2018-ci il yerli vaxtla saat 18.00-a 
qədər faks, elektron poçt və ya adi poçtla, 
tender təklifləri isə hər lot üzrə ayrı-ayrı 
zərflərdə olmaqla 14 noyabr 2018-ci il 
yerli vaxtla saat 18.00-a qədər ikiqat zərfdə 
bağlanmış və möhürlənmiş şəkildə AZ1029, 
Bakı şəhəri, Nizami rayonu, Heydər Əliyev 
prospekti 165 nömrəli ünvanda ARDNF-ə 
təqdim edilməlidir.

Tenderin əsas şərtlər toplusu 
Azərbaycan dilində tərtib olunmuşdur. 

Hər bir lot üçün iştirak haqqı 100 (yüz) 
manat məbləğdə müəyyən edilmişdir. Ten-
derin əsas şərtlər toplusu tenderdə iştirak 

edən podratçılara müvafiq lot üzrə iştirak 
haqqı göstərilən hesaba ödənildikdən sonra 
təqdim ediləcəkdir. 

Azərbaycan Respublikası Dövlət Neft 
Fondu

Ünvan: AZ1029, Bakı, Nizami rayonu, 
Heydər Əliyev prospekti 165

VÖEN: 9900041961
H/h:AZ84NA

BZ01360400000000001944
Bank: Azərbaycan Respublikası 

Mərkəzi Bankı
Kod: 501004
VÖEN: 9900071001 
M/h: AZ74NABZ 

01451700000000001944 
S.W.I.F.T bik: NABZAZ 2C 
İştirak haqqı heç bir halda geri 

 qaytarılmır.
Podratçıların səlahiyyətli 

nümayəndələri tender təkliflərinin 
(zərflərin) açılışında iştirak edə bilərlər.

Tenderlə əlaqədar suallar və sorğular 
TSK2018@oilfund.az ünvanlı elektron 
poçta və ya (+994 12) 565 87 55 nömrəli 
faksa göndərilə bilər. Əlaqə telefonu: (+994 
12) 498 77 53 əlaqələndirici şəxslər lot 1-3 
üçün Ülvi Abdullayev (dax.: 1210), lot 4 
üçün Nailə Məmmədli (dax.: 9005), lot 5-8 
üçün Elşad Bağırov (dax.: 1010), hüquqi 
məsələlər üzrə Fatimə Səlimli (dax.: 8025).

Tender komissiyası

Masallı Rayon İcra Hakimiyyəti 
Masallı şəhərində abadlıq-quruculuq işlərinin və küçələrin 

asfaltlaşdırılmasının satınalınması üçün 
AÇIQ  TENDER  ELAN  EDİR

Tender 1 lot üzrə keçirilir. 
 Lot- 1. Masallı şəhərində abadlıq - quru-

culuq işlərinin və küçələrin asfaltlaşdırılmasının 
satınalınması.

Tender iştirakçılarına təklif olunur 
ki, öz tender təkliflərini möhürlənmiş, 
imzalanmış,ikiqat zərfdə yazılı surətdə təqdim 
etsinlər. Müqaviləni yerinə yetirmək üçün tender 
iştirakçıları yüksək kadr potensialına, lazımi 
maliyyə və texniki imkanlara malik olmalıdırlar.

 Tenderdə iştirak etmək istəyənlər lot üçün 
150 manat məbləğdə iştirak haqqını göstərilən 
hesaba köçürdükdən sonra Azərbaycan dilində 
tərtib olunmuş əsas şərtlər toplusunu Masallı 
şəhəri, Qarabağ küçəsi 20 nömrəli ünvandan ala 
bilərlər.

 Əlaqələndirici şəxs : Əbilov Şahin Höccət 
oğlu ( tel: 215-31-76 )

 Təşkilat : Masallı Rayon İcra Hakimiyyəti
 Masallı Rayon Yerli Xəzinədarlıq Orqanı
 H\h: AZ44AIIB32051019446100201161
 VÖEN: 6400037221
 Bank: “Kapital Bank”ın Masallı rayon 

filialı
 Kod: 200617

 VÖEN: 9900003611
 M\h : AZ37NABZ 

01350100000000001944 
 S.W.I.F.T. BIK AIIBAZ 2X
 İştirak haqqı heç bir halda geri qaytarılmır.
 İddiaçılar tenderdə iştirak etmək üçün 

aşağıdakı sənədləri təqdim etməlidirlər:
- tenderdə iştirak etmək üçün yazılı 

müraciət;
- tenderdə iştirak haqqının ödənilməsi 

barədə bank sənədi ;
- tender təklifi (zərflərin açıldığı tarixdən 

sonra ən azı 30 bank günü qüvvədə olmalıdır) ;
- tender təklifləri dəyərinin 1 faizi həcmində 

bank təminatı ( zərflərin açıldığı tarixdən sonra 
ən azı 60 bank günü qüvvədə olmalıdır) ; 

- Azərbaycan Respublikasında vergilərə və 
digər icbari ödənişlərə dair yerinə yetirilməsi 
vaxtı keçmiş öhdəliklərin olmaması haqqında 
müvafiq vergi orqanlarından arayış :

- iddiaçıların son bir ildəki fəaliyyəti haq-
qında vergi orqanları tərəfindən təsdiq olunmuş 
maliyyə hesabatının surəti ; 

- iddiaçının son bir ildəki maliyyə vəziyyəti 
haqqında bank arayışı ;

- iddiaçının tam adı , hüquqi statusu, 
nizamnaməsi, qeydiyyatdan keçdiyi ölkə və 
rekvizitləri . 

 Sənədlər Azərbaycan dilində, 2 nüsxədə 
(əsli və surəti) tərtib olunmalıdır (xarici dildəki 
tender təklifləri Azərbaycan dilinə tərcümə 
edilməlidir).

 Tender proseduru “Dövlət satınalmaları 
haqqında” Qanuna uyğun keçiriləcəkdir. 

 İddiaçılar tenderdə iştirak etmək üçün yu-
xarıda göstərilən sənədləri (tender təklifi və bank 
zəmanəti istisna olmaqla) 2018-ci il oktyabrın 
19-u saat 17.00-a qədər, tender təklifi və bank 
zəmanətini isə möhürlənmiş, ikiqat zərfdə 2018-
ci il oktyabrın 30-u saat 17.00-a qədər Masallı 
Rayon İcra Hakimiyyətinə təqdim etməlidirlər.

 Göstərilən vaxtdan gec təqdim olunan 
zərflər açılmadan geri qaytarılacaqdır.

 Təklif zərfləri 31 oktyabr 2018 - ci il saat 
11.00-da Masallı Rayon İcra Hakimiyyətində 
açılacaqdır.

 İddiaçıların nümayəndələri iştirak edə 
bilərlər. 

Tender komissiyası

“Azərsu” ASC difuzorun 
satınalınması məqsədilə

KOTİROVKA   SORĞUSU 
ELAN   EDİR

Kotirovka sorğusunda iddiaçı kimi işti-
rak etmək istəyənlər aşağıdakı ünvana – Bakı 
şəhəri, Moskva prospekti 67, “Azərsu” ASC-
nin tenderlərin təşkili şöbəsinə (əlaqələndirici 
şəxs : mühəndis Hikmət Qasımova hikmat.
qasimov@azersu.az +994124314767 (2249) 
müraciət edə bilərlər.

Kotirovka sorğusunda iddiaçı kimi 
iştirak etmək istəyənlər imzalanmış və 
möhürlənmiş təkliflərini 5 oktyabr 2018-
ci il saat 15.00-dan gec olmamaq şərtilə 
təqdim etməlidirlər. Göstərilən müddətdən 
gec təqdim olunan kotirovka təklifləri baxıl-
madan geri qaytarılacaqdır.

Kotirovka təklifləri “Azərsu” ASC-nin 
Bakı şəhəri, Moskva prospekti 67 nömrəli 
ünvanda yerləşən inzibati binasında 8 
oktyabr 2018-ci il saat 15.00-da açıla-
caqdır. İddiaçılar və onların səlahiyyətli 
nümayəndələri zərflərin açılış prosedurunda 
iştirak edə bilərlər.

Tender komissiyası

B İ L D İ R İ Ş
Azərbaycan Respublikası 

Dövlət İmtahan Mərkəzinin ten-
der komissiyası bildirir ki, 2018-ci 
il iyulun 22-si və avqustun 3-də 
dərc edilmiş OpScan16 optik 
skanerlərin ehtiyat hissələrinin 
satınalınması üçün açıq tenderin 

yekun protokoluna uyğun olaraq 
“Bakinity Distribution” MMC qalib 
elan edilmiş və həmin şirkətlə 
müvafiq satınalma müqaviləsi 
bağlanmışdır.

Tender komissiyası

B İ L D İ R İ Ş
Azərbaycan Respublikası Dövlət 

İmtahan Mərkəzinin tender komis-
siyası bildirir ki, 2018-ci il iyulun 
26-sı və avqustun 8-də dərc edilmiş 
DİM-in regional bölmələrinin inzi-
bati binalarında (Xaçmaz, Bərdə və 
Gəncə) təmir işlərinin satınalınması 

üçün açıq tenderin yekun protoko-
luna uyğun olaraq “Azəraqrartikinti” 
ASC qalib elan edilmiş və həmin 
şirkətlə müvafiq satınalma müqaviləsi 
 bağlanmışdır.

Tender komissiyası

Azərbaycan Respublikası  
Mədəniyyət Nazirliyi Dövlət Film Fondu 

server bazasının həcminin genişləndirilməsi məqsədilə  
kotirovka sorğusu keçirir 

Maraqlananlar 2018-ci il oktyabrın 8-i, saat 12.00-dək 
 404-04-82 nömrəli telefona zəng vura bilərlər.
Ünvan: Bakı, Moskva prospekti 1D.

Azərbaycan Respublikasının Dövlət İmtahan  
Mərkəzi Publik Hüquqi Şəxs

DİM-in əməkdaşlarının könüllü tibbi sığortasının satınalınması üçün

AÇIQ  TENDER  ELAN  EDİR
Tender 1 (bir) lot üzrə keçirilir.
Lot-1. DİM-in əməkdaşlarının könüllü 

tibbi sığortasının satınalınması.
 Tender iştirakçılarına təklif olunur ki, öz 

tender təkliflərini möhürlənmiş və imzalanmış 
şəkildə ikiqat zərflərdə yazılı surətdə təqdim 
etsinlər. Müqaviləni yerinə yetirmək üçün 
tender iştirakçıları lazımi maliyyə və texniki 
imkanlara malik olmalıdırlar. Tenderdə iştirak 
etmək istəyənlər 500 manat məbləğdə iştirak 
haqqını hesaba köçürdükdən sonra Azərbaycan 
dilində tərtib olunmuş tenderin əsas şərtlər top-
lusunu AZ1138, Bakı şəhəri, Yasamal rayonu, 
M.Müşfiq küçəsi 1M nömrəli ünvandan ala 
bilərlər.

 Təşkilat: Azərbaycan Respublikasının 
Dövlət İmtahan Mərkəzi Publik Hüquqi 
Şəxs (VÖEN: 1304673921)

 Bank: “Azər-Türk bank” ASC-nin 
Müştəri Xidmətləri Mərkəzi 

 Ünvan: Bakı şəhəri, 
C.Məmmədquluzadə küçəsi 85; 192/193

 Kod: 507699
 VÖEN (bank): 9900006111
 SWIFT: AZRTAZ22
 M/h: AZ02NABZ 

01350100000000022944
 H/h: AZ98AZRT 

38060019440028835001
 İştirak haqqı heç bir halda geri 

 qaytarılmır.
 İddiaçılar tenderdə iştirak etmək üçün 

aşağıdakı sənədləri təqdim etməlidirlər:
 - tenderdə iştirak etmək üçün yazılı 

müraciət;
 - tenderdə iştirak haqqının ödənilməsi 

barədə bank sənədi;
 - tender təklifi (zərflərin açıldı-

ğı tarixdən sonra ən azı 30 bank günü 
müddətində qüvvədə olmalıdır);

 - tender təklifi dəyərinin 2 faizi 
həcmində (təklifin təminatı) bank təminatı 
(zərflərin açıldığı tarixdən sonra ən azı 60 
bank günü müddətində qüvvədə olmalıdır);

 - Azərbaycan Respublikasında vergilərə 
və digər icbari ödənişlərə dair yerinə 
yetirilməsi vaxtı keçmiş öhdəliklərin olmaması 
haqqında müvafiq vergi orqanından arayış;

 - iddiaçının son bir il ərzində fəaliyyəti 
haqqında vergi orqanları tərəfindən təsdiq 
olunmuş maliyyə hesabatının surəti;

 - iddiaçının son bir ildəki maliyyə 
vəziyyəti haqqında bank arayışı;

 - iddiaçının tam adı, hüquqi statusu, 
nizamnaməsi, qeydiyyatdan keçdiyi ölkə və 
rekvizitləri (notarial qaydada təsdiq edilmiş 
surətləri);

 - tender təklifini və satınalma 
müqaviləsini imzalamaq səlahiyyətinə malik 
olan şəxsin səlahiyyətlərini təsdiq edən 
sənəd;

 - iddiaçının müvafiq mallar üzrə mənşə 
və uyğunluq sertifikatları;

 - iddiaçının işləri yerinə yetirmək üçün 

potensial imkanları və maddi-texniki bazası 
haqqında yazılı məlumat.

 Sənədlər Azərbaycan dilində, 2 
nüsxədə (əsli və surəti) tərtib olunmalıdır 
(xarici dildəki tender təklifləri Azərbaycan 
dilinə tərcümə edilməlidir).

 İddiaçılar tenderdə iştirak etmək üçün 
yuxarıda göstərilən sənədləri (tender təklifi 
və bank təminatı istisna olmaqla) və iş 
qrafikini 2 noyabr 2018-ci il saat 17.00-
dək, tender təklifi və bank təminatını isə 
möhürlənmiş ikiqat zərfdə 19 noyabr 2018-
ci il saat 17.00-dək Azərbaycan Respubli-
kasının Dövlət İmtahan Mərkəzinə (ünvan: 
AZ1138, Bakı şəhəri, Yasamal rayonu, 
M.Müşfiq küçəsi 1M) təqdim etməlidirlər.

 Göstərilən vaxtdan gec təqdim olunan 
zərflər açılmadan geri qaytarılacaqdır. 

 Təklif zərfləri 20 noyabr 2018-ci il saat 
11.00-da yuxarıda qeyd olunan ünvanda 
açılacaqdır.

 İddiaçıların səlahiyyətli nümayəndələri 
iştirak edə bilərlər (iştirakla bağlı müvafiq 
sənədi təqdim etdikdə).

 Əlaqələndirici şəxs: İlham Əliyev, 
telefon: 502-47-53/56/58, daxili 144

 Faks: 465-87-96, 502-47-22
 E-mail: i.aliyev@dim.gov.az
 Ünvan: AZ1138, Bakı şəhəri, Yasamal 

rayonu, M.Müşfiq küçəsi 1M.

Tender komissiyası

 � Azərbaycan arxeoloqlarının ağsaqqalı, sadə, 
səmimi və çalışqan insan olan İlyas Babayev artıq bir 
ilə yaxındır ki, aramızda yoxdur. Hər zaman böyüklə 
böyük, kiçiklə kiçik olmağı bacaran bu xoşxasiyyət 
insanın dostluqda, yoldaşlıqda tayı-bərabəri yox idi. Hər 
dəfə komanda halında səfərlərdə, elmi ezamiyyətlərdə, 
xüsusən də arxeoloji qazıntılarda olarkən işin ən 
ağırını öz üzərinə götürərdi. Səhərlər hamıdan, hətta 
aspirantlarından da tez durar, növbəti iş gününün bütün 
hazırlıqlarını özü görərdi.

Qeybətdən, dedi-qodudan 
çox uzaq insan idi. Geniş diapa-
zonlu mütaliəsi, xüsusən də antik 
mənbələri orijinaldan oxuyaraq 
incəliklərinə qədər bilməsi hər 
kəsdə heyranlıq doğurardı. 
Bəzən saatlarla antik mənbələr, 
onların Azərbaycanla bağlı 
məqamları barədə yorulmadan 
danışardı. Elə bu keyfiyyətinə 
görə arxeoloq həmkarları onu 
“Azərbaycanın Böyük Pilini-
si” – deyə çağırardılar. İstər 
həmyaşıdları, istərsə də sonrakı 
nəsillərin nümayəndələri olan 
arxeoloq həmkarları hər zaman 
və hər yerdə onun yaxşılıqları və 
xeyirxah əməlləri barədə ürək 
dolusu danışır. Məhz sadalanan 
bu keyfiyyətlərinə görə, özündən 
sonra tanıyanların qəlbində 
ancaq nəcib və xoş xatirələr 
qoyub getmiş olan görkəmli 
Azərbaycan arxeoloqu İlyas 
Atababa oğlu Babayev haqqında 
onun doğum günü ərəfəsində söz 
açmaq çoxsaylı həmkarları kimi, 
mənim də boynumun borcudur.

İ.Babayev 1935-ci ildə Quba 
rayonunun Xanagah kəndində 
anadan olub. Əvvəlcə Xanagah 
kənd yeddiillik məktəbində, 
daha sonra isə Rustov kənd orta 
məktəbində təhsil alan İ.Babayev 
1953-cü ildə S.M.Kirov adına 
Azərbaycan Dövlət Universi-
tetinin tarix fakültəsinə daxil 
olub və 1958-ci ildə ADU-nu 
fərqlənmə diplomu ilə bitirib.

O, hələ tələbəlik illərindən 
qədim dillərə və tarixin müxtəlif 
sahələrinə böyük maraq göstərib. 

Elə bu maraq onu Azərbaycan 
Milli Elmlər Akademiyasının 
Tarix İnstitutuna gətirib. 1969-cu 
ildə tanınmış arxeoloq Saleh 
Qazıyevin rəhbərliyi ilə yaradı-
lan Qəbələ arxeoloji ekspedisiya-
sında çöl tədqiqatlarına başlayan 
İ.Babayev ömrünün sonuna 
qədər Qafqaz Albaniyası tarixi-
nin və mədəniyyətinin tədqiqi 
ilə məşğul olmuşdur. İ.Babayev 
təhsilini davam etdirmək 
məqsədilə 1962-ci ildə Leninqra-
da (hazırki Sankt-Peterburqa) ge-
dir. Orada aspiranturada oxuduğu 
illərdə dissertasiya işi ilə bağlı 
tədqiqatlarla yanaşı, Leninqrad 
Dövlət Universitetində qədim 
yunan dili və mədəniyyəti üzrə 
görkəmli mütəxəssis, profes-
sor K.M.Kolobovanın yanında 
qədim yunan dilini öyrənməklə 
də məşğul olmuş, onun qədim 
yunan mədəniyyətinə aid 
mühazirələrini dinləmişdir.

Professor M.İ. Maksimova-
nın rəhbərliyi altında 3 il aspi-
ranturada təhsil alan İ.Babayev 
1965-ci ildə “Azərbaycanın 
antik və orta əsrlər dövrü 
qliptika abidələri” mövzusun-
da namizədlik dissertasiyası-
nı müvəffəqiyyətlə müdafiə 
etmişdir. 

Xatırladaq ki, o zaman 
Azərbaycanda qliptika və 
sfragistika üzrə mütəxəssis yox 
idi. Respublikanın müxtəlif 
yerlərində aparılan arxeoloji 
qazıntılar zamanı əldə olunan 
müxtəlif qiymətli daşlardan, 
şüşədən, pastadan və kera-
mikadan hazırlanmış qliptika 
abidələri öyrənilməmiş qalırdı. 
İ.Babayevin təqdiqatları əsasında 
müəyyən olunub ki, əksəriyyəti 
möhür kimi istifadə edilən 
qliptika abidələrinin cəmiyyətdə 
əmlak bərabərsizliyinin si-
nifli cəmiyyətin və dövlətin, 
habelə iqtisadi-ticari və mədəni 
əlaqələrin öyrənilməsində mü-
hüm əhəmiyyəti olub.

İ.Babayev 1983-cü ildə 
SSRİ EA Arxeologiya İnsti-
tutunda “Qafqaz Albaniya-
sının şəhərləri” (e.ə. IV - III 
əsrlər) mövzusunda doktorluq 
dissertasiyası müdafiə edib. 
Xatırladaq ki, bilavasitə 
İ.Babayevin Qəbələdə apardığı 
arxeoloji tədqiqatlar nəticəsində 
Azərbaycanın antik şəhərlərinin 
plan quruluşunu, daxili struk-
turunu, ticarət və sənətkarlığın 
inkişaf səviyyəsini, yerli əhalinin 
dəfn adətlərini, bir sözlə, şəhər 
əhalisinin məşğuliyyətini və 
dünyagörüşünü öyrənmək 

baxımından son dərəcə zəngin 
material əldə olunmuşdur. 
1990-cı ildə doktorluq disser-
tasiyası əsasında tamamlayaraq 
nəşr etdirdiyi eyni adlı monoq-
rafiyasında ilk dəfə məhz o, 
Azərbaycan ərazisində sinifli 
cəmiyyətin, qədim Azərbaycan 
dövləti olan Albaniyanın paytaxt 
şəhəri Qəbələdə aparmış olduğu 
davamlı elmi axtarışların nəticəsi 
kimi, şəhərlərin, dövlətin yaran-
ması, sənətkarlıq, beynəlxalq 

ticarət əlaqələri, sikkə zərbi və 
s. problemlərin geniş təhlilini 
verib. 

İ.Babayev 1987-ci ildən 
ömrünün sonunadək AMEA 
Arxeolgiya və Etnoqrafiya 
İnstitutu antik dövr arxeologiya-
sı şöbəsinin müdiri vəzifəsində 
çalışıb. Onun uzun illər ərzində 
rəhbərlik etdiyi Qəbələ arxe-
oloji ekspedisiyası artıq neçə 
illərdir ki, beynəlxalq statusda 
çalışır. Son illər ekspedisiyanın 
apardığı qazıntılarda Cənubi 
Koreya Respublikasından olan 
arxeoloqlar da iştirak edirlər.

İ.Babayevin rəhbərlik 
etdiyi, Almaniya və Gürcüstan 
arxeoloqlarının da qatıldığı 
ikinci beynəlxalq ekspedisiya 
Şəmkir – Qaracəmirli arxeoloji 
ekspedisiyasıdır. Bu ekspedi-
siya Kür çayının sağ sahilində 
e.ə. V – IV əsrlərə aid şəhər 
tipli yaşayış yerində böyük 
sarayın və onun ətrafında digər 
ictimai binaların qalıqlarını 
aşkar etmişdir. Sarayın əsas 
binası, hasarlı həyəti və prop-
leyası (giriş binası) 20 hek-
tara yaxın ərazini əhatə edir. 
Sarayın çoxlu sütunlu zalları, 
portiki, uzun dəhlizləri və digər 
otaqları olmuşdur. İ.Babayevin 

fikrincə, bu abidə çox gü-
man ki, e.ə. V-IV əsrlərdə 
bütünlükdə Cənubi Qafqazı 
əhatə edən mühüm inzibati 
mərkəzin qalıqlarıdır.

Arxeoloq kadrlarının ha-
zırlanmasında da İ.Babayevin 
xüsusi xidmətləri olub. Onun 
elmi rəhbərliyi ilə neçə-neçə 
gənc dissertasiya müdafiə edərək 
alimlik dərəcəsi alıb. 

İ.Babayev 270-dən ar-
tıq elmi əsərin müəllifidir. O, 

dəfələrlə dünyanın müxtəlif 
şəhərlərində keçirilən beynəlxalq 
elmi konqres, simpozium 
və konfranslarda maraqlı 
məruzələrlə çıxış etmişdir.

İ.Babayev bir çox ali və 
orta məktəb dərsliklərinin, 
həmçinin çoxcildlik 
“Azərbaycan tarixi”nin I və 
II cildlərinin, “Azərbaycan 
ensiklopediyası”nın və “Nax-
çıvan Ensiklopediyası”nın 
müəlliflərindəndir.

Zəngin yaradıcılığı ilə ya-
naşı, İ.Babayev həm də çoxillik 
pedaqoji fəaliyyəti ilə də yadda 
qalıb. O, Azərbaycanın müxtəlif 
universitetlərində, “Arxeologi-
ya”, “Qədim Şərq tarixi”, “Antik 
dünya tarixi”, “Tarixə köməkçi 
fənlər”, “Azərbaycan tarixi”, 
“Qədim dünya tarixinin aktu-
al problemləri”, “İbtidai icma 
tarixi”, “Tarixi antropologiya” 
və s. fənlər üzrə mühazirələr 
oxumuşdur.

2007-ci ildə AMEA-nın 
müxbir üzvü seçilən İ.Babayev 
2001-2011-ci illərdə Azərbaycan 
Respublikası Prezidenti yanında 
Ali Attestasiya Komissiyasının 
tarix üzrə Ekspert Şurasının 
üzvü, 2011-2012-ci illərdə 
isə həmin komissiyanın sədri 

olmuşdur.
Görkəmli alim, nəcib və 

xeyirxah insan İ.Babayev 2017-
ci il dekabrın 27-də 82 yaşında 
dünyasını dəyişib. 

İ.Babayev nə az, nə çox 
– düz 50 il Qəbələdə – antik 
şəhər yerində tədqiqat aparıb. 
Ömrünün son 15 ilini şəhərin 
müxtəlif dövrünü və müxtəlif 
problemlərini öyrənən bir 
neçə arxeoloji dəstəni özündə 
birləşdirən Qəbələ arxeoloji eks-

pedisiyasının rəhbəri olub. 
Beləliklə o, özünün bütün 

şüurlu ömrünü Azərbaycanın 
qədim paytaxt şəhəri olmuş 
Qəbələnin tədqiqinə həsr edib. 
Onun rəhbərliyi ilə aparılan 
tədqiqatlar nəticəsində qədim 
paytaxt şəhərimizin tarixinin 
uzun illər elm üçün qaranlıq 
olan bir çox sirlərinə aydınlıq 
gətirilib. 

Nəhayət, son olaraq, belə bir 
məqamı da xüsusi olaraq qeyd 
edim ki, arxeoloji tədqiqatlar 
üçün yetərincə təminat olmadığı, 
çöl tədqiqat işləri zamanı arxeo-
loqların ən adi ehtiyaclarının belə 
ödənilmədiyi o illərdə universi-
tetin tarix fakültəsini fərqlənmə 
diplomu ilə bitirmiş bir gənc üçün 
ömrünü bütünlüklə bu işə sərf 
edərək Vətənin tarixini öyrənmək 
və yazmaq həqiqətən də qibtə 
olunmalı bir nümunədir. 

Qafar CƏBİYEV, 
AMEA Arxeologiya və 

Etnoqrafiya İnstitutunun baş 
elmi işçisi, Qəbələ arxeoloji 
ekspedisiyasının rəisi, tarix 

elmləri doktoru

Görkəmli elm adamları

Sadə insan, səmimi dost, böyük alim

Karlsen, Karuana, 
Məmmədyarov
 � Beynəlxalq Şahmat Federasiyası 

(FİDE) 2018-ci il oktyabrın 1-nə olan vəziyətə  
görə  reytinq cədvəlini açıqlayıb. Azərbaycanlı 
qrossmeyster Şəhriyar  Məmmədyarov (2820) 
siyahıda əvvəlkitək üçüncü mövqedədir. İlk iki 
pillədə isə  norveçli  Maqnus Karlsen (2839) 
və ABŞ təmsilçisi Fabiano Karuana (2827) 
irəliləyirlər.

Dünyanın  ən  yaxşı 10 qrossmeysteri sırasına 
həmçinin Din Lijen (Çin, 2804), Maksim Vaşye – Laqrav 
(Fransa, 2780), Levon Aronyan (Ermənistan, 2780), 
Aniş Giri (Hollandiya, 2780), Vladimir Kramnik (Rusiya, 
2779), Uesli So (ABŞ, 2775) və Vişvanatan Anand (Hin-
distan, 2771)  daxildirlər.

Bu günlər Məmmədyarovla  birlikdə  Gürcüsta-
nın Batumi  şəhərində  43-cü Ümumdünya  Şahmat 
Olimpiadasının  medalları  uğrunda  mübarizə  aparan 
Azərbaycan milli  komandasının  digər  üzvlərindən  
Teymur Rəcəbov (2751) siyahıda 18-ci, Arkadi Naydiç 
(2721) 29-cu,  Rauf  Məmmədov (2699) 46-cı, Eltac  
Səfərli (2676) 67-cidir.

Millimiz Olimpiadada yeddi  turdan sonra  13  xal  
toplamış və onunla eyni  nəticə göstərmiş  Polşa  və  
ABŞ  yığmalarını əlavə  göstəricilərə  görə üstələyərək  
turnir  cədvəlinə  başçılıq  edir.

Dünən  keçirilən 8-ci  turda azərbaycanlı  
qrossmeysterlər  ABŞ komandası  ilə  görüşmüş, pol-
yaklar isə Ermənistan yığmasına  qarşı oynamışlar.

Oqtay BAYRAMOV, 
“Xalq qəzeti”


